MINUTI 


KAMRA TAD-DEPUTATI


IT-TLETTAX-IL PARLAMENT


KUMITAT PERMANENTI DWAR L-AFFARIJIET BARRANIN U EWROPEJ


LAQGĦA NRU. 3

L-Erbgħa, 28  ta’  Frar 2018.


Il-Kumitat Permanenti dwar l-Affarijiet Barranin u Ewropej iltaqa’ fil‑Kamra tal-Kumitati fil-Parlament, il-Belt Valletta,  fil-5.10 p.m.

L-Onor. Edward Zammit Lewis ippreseda.

PREŻENTI:  Il-Ministru għall-Affarijiet Barranin, l-Onor. Carmelo Abela, l-Onor. Jason Azzopardi, l-Onor. Glenn Bedingfield, l-Onor. Toni Bezzina, l-Onor. Aaron Farrugia, l-Onor. Carmelo Mifsud Bonnici, l-Onor. David Stellini u l-Onor. Stefan Zrinzo Azzopardi. 

TALBA

L-Iskrivan tal-Kumitat qal it-talba.


MINUTI

Il-Minuti tal-laqgħat numri 1 u 2 li saru fid-19 ta’ Lulju 2017 u fid-19 ta’ Diċembru 2017 kienu konfermati.

DISKUSSJONI SKONT ART. 4 (2) TAL-ATT DWAR L-UNJONI EWROPEA (KAP. 460) DWAR IR-RATIFIKA TA’ TLIET FTEHIM

(i) Ftehim sabiex l-Ekwador jiġi nkluż fil-Ftehim ta’ Kummerċ eżistenti bejn l-Unjoni Ewropea u l-Istati Membri tagħha, u l-Kolumbja u l-Perù.
 
Il-Kumitat innota li l-ftehim oriġinali kien ġie diskuss f’dan l-istess Kumitat fil-25 ta’ Frar 2014, bis-sehem is-Sur David Sammut, Direttur fil-Ministeru għall-Finanzi, fejn kien ġie reġistrat qbil unanimu fuq ir-ratifika tiegħu.  Il-Kumitat innota wkoll li l-Ministeru għall-Ekonomija, Investiment u Negozji Żgħar stqarr li din id-darba kull ma kien qed isir kien li jiġi nkluż l-Ekwador maż-żewġ pajjiżi oriġinali, jiġifieri l-Perù u l-Kolumbja, mingħajr tibdil għall-ftehim oriġinali u li l-Kabinett kien approva dan il-ftehim. 

Il-Kumitat qabel b’mod unanimu mar-ratifika ta’ dan il-ftehim.

(ii) L-iStrategic Partnership Agreement bejn l-Unjoni Ewropea u l-Istati Membri tagħha, u l-Kanada. 

Dawn id-dokumenti kienu għad-dispożizzjoni tal-Kumitat:

Dok 4A	l-iStrategic Partnership Agreement bejn l-Unjoni Ewropea u l-Istati Membri tagħha, u l-Kanada; u

Dok 4B		Nota tal-Ministeru għall-Affarijiet Barranin u Promozzjoni tal-Kummerċ dwar dan il-ftehim. 

Il-Ministru għall-Affarijiet Barranin u Promozzjoni tal-Kummerċ għamel preżentazzjoni u, wara diskussjoni, il-Kumitat qabel b’mod unanimu mar-ratifika ta’ dan il-ftehim.

(iii)    L-Enhanced Partnership and Cooperation Agreement bejn l-Unjoni Ewropea u l-Istati Membri tagħha, u r-Repubblika tal-Kazakhstan 

Dawn id-dokumenti kienu għad-dispożizzjoni tal-Kumitat:

Dok 4C	l-Enhanced Partnership and Cooperation Agreement bejn l-Unjoni Ewropea u l-Istati Membri tagħha, u r-Repubblika tal-Kazakhstan; u 

Dok 4D		Nota tal-Ministeru għall-Affarijiet Barranin u Promozzjoni tal-Kummerċ dwar dan il-ftehim. 

 Il-Ministru għall-Affarijiet Barranin u Promozzjoni tal-Kummerċ għamel preżentazzjoni u, wara diskussjoni, il-Kumitat qabel b’mod unanimu mar-ratifika ta’ dan il-ftehim.

DISKUSSJONI DWAR ABBOZZ TA’ RIŻOLUZZJONI SABIEX IL-KAMRA TAD-DEPUTATI TAWTORIZZA LILL-GVERN SABIEX JISSIEĦEB FIĊ-ĊENTRU GĦALL-IŻVILUPP TA’ POLITIKA DWAR IL-MIGRAZZJONI (ICMPD) SKONT ART. 3 (2) (B) TAL-ATT DWAR IR-RATIFIKA TA’ TRATTATI (KAP. 304) 

Dawn id-dokumenti kienu għad-dispożizzjoni tal-Kumitat:

Dok 4E		Abbozz tar-riżoluzzjoni sabiex il-Kamra tad-Deputati tawtorizza lill-Gvern sabiex jissieħeb fiċ-Ċentru għall-Iżvilupp ta’ Politika dwar il-Migrazzjoni (ICMPD).

Dok 4F		Memo tal-Ministru għall-Affarijiet Barranin u Promozzjoni tal-Kummerċ datat it-12 Frar 2018. 

Il-Ministru għall-Affarijiet Barranin u Promozzjoni tal-Kummerċ għamel preżentazzjoni u, wara diskussjoni, il-Kumitat qabel b’mod unanimu mar-riżoluzzjoni kif proposta sabiex il-Kamra tad-Deputati tawtorizza lill-Gvern sabiex jissieħeb fiċ-Ċentru għall-Iżvilupp ta’ Politika dwar il-Migrazzjoni (ICMPD) skont Art. 3 (2) (b) tal-Att dwar ir-Ratifika ta’ Trattati  (Kap. 304).  





DISKUSSJONI DWAR ABBOZZ TA’ RIŻOLUZZJONI BIEX IL-KAMRA TAD-DEPUTATI TAWTORIZZA LILL-GVERN LI JIĠU KONĊESSI IMMUNITAJIET U PRIVILEĠĠI DIPLOMATIĊI LILL-KUNSILL DINJI DWAR IT-TOLLERANZA U S-SLIEM (GLOBAL COUNCIL ON TOLERANCE AND PEACE – GCTP)

Dawn id-dokumenti kienu għad-dispożizzjoni tal-Kumitat:

Dok 4G		Kopja tal-ftehim dwar l-istatus tal-Kunsill Dinji dwar it-Tolleranza u s-Sliem (Global Council on Tolerance and Peace – GCTP) f’Malta iffirmat fil-25 ta’ Lulju 2017 bejn il-Ministru għall-Affarijiet Barranin l-Onor. George Vella u l-President tal-Kunsill Dinji dwar it-Tolleranza u s-Sliem  E.T. Ahmed Mohammed Al Jarwan.  

Dok 4H		Memo tal-Ministru għall-Affarijiet Barranin u Promozzjoni tal-Kummerċ datat it-12 Frar 2018. 

Dok 4I		Abbozz tar-riżoluzzjoni biex il-Kamra tad-Deputati tawtorizza lill-Gvern li jiġu konċessi immunitajiet u privileġġi diplomatiċi lill-Kunsill Dinji dwar it-Tolleranza u s-Sliem.

Il-Ministru għall-Affarijiet Barranin u Promozzjoni tal-Kummerċ għamel preżentazzjoni u, wara diskussjoni, il-Kumitat qabel b’mod unanimu mar-riżoluzzjoni biex il-Kamra tad-Deputati tawtorizza lill-Gvern li jiġu konċessi immunitajiet u privileġġi diplomatiċi lill-Kunsill Dinji dwar it-Tolleranza u s-Sliem skont Artikolu 5 (10 (c) tal-Att tal-1966 dwar l-Immunitajiet u Privileġġi Diplomatiċi (Kap. 191).

KORRISPONDENZA:

Il-President tal-Kumitat ġab għall-attenzjoni tal-Kumitat din il-korrispondenza, li diġà kienet tqassmet lill-Membri:
Dok 4J	Invit mingħand il-President tal-Kumitat għall-Affarijiet Barranin tal-Kunsill Federali tal-Parlament tal-Federazzjoni Russa sabiex delegazzjoni tal-Kumitat iżżur Moska għal diskussjonijiet, liema invit ġie milqugħ u kienu qegħdin isiru l-arranġamenti meħtieġa; 

Dok 4K	ittra mis-Segretarju Parlamentari għall-Affarijiet Ewropej u Djalogu Soċjali u mill-Kap tal-MEUSAC dwar il-ħatra ta’ żewġ membri ta’ dan il-Kumitat fuq il-Core Group tal-MEUSAC, li huma l-President tal-Kumitat għan-naħa tal-Gvern u  l-Onor. Carmelo Mifsud Bonnici għan-naħa tal-Oppożizzjoni;

Dok 4L	ittra datata s-16 ta’ Novembru 2017 mill-Prim Ministru tal-Albanija fejn spjega l-miżuri li kienu qegħdin jittieħdu dwar drittijiet umani, prevenzjoni tal-korruzzjoni, il-ġudikatura u l-kriminalità organizzata, u fejn  talab l-appoġġ ta’ Malta għall-isforzi li l-Albanija qiegħda tagħmel fit-triq tagħha lejn sħubija fl-Unjoni Ewropea;

Dok 4M	l-istqarrija tal-Gvern Malti dwar l-istatus ta’ Ġerusalemm fid-dawl tad-dikjarazzjoni li kienet saret mill-President tal-Istati Uniti; u

Dok 4N	ittra datata 13 ta’ Novembru 2017 mill-Onor. Carmelo Mifsud Bonnici u l-Onor. David Stellini lill-President ta’ dan il-Kumitat dwar Brexit  –  hawnhekk saret referenza għal-laqgħa tat-2 ta’ Frar 2018 ma’ Lord Callanan, Ministru tal-Istat Ingliż inkarigat minn Brexit.

Fil-5.50 pm il-Kumitat aġġorna għall-Ġimgħa 2 ta’ Marzu 2018 fil-11am bil-laqgħa mal-Kummissarju Gunther Oettinger, responsabbli mill-baġit u riżorsi umani.  

